
ՀԻՄՆԱՎՈՐՈՒՄ
««ՀԱՆՐԱՊԵՏԱԿԱՆ Թ. 1 ՀԱՏՈՒԿ ԿՐԹԱՀԱՄԱԼԻՐ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՀԱՆՐԱՊԵՏԱԿԱՆ ՄԱՆԿԱՎԱՐԺԱՀՈԳԵԲԱՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Անհրաժեշտությունը
ՀՀ  Ազգային ժողովի 2022 թվականի փետրվարի 9-ին ընդունած  «Հանրակրթության մասին» օրենքում փոփոխություններ և լրացումներ կատարելու մասին»  (ՀՕ-35-Ն) Հայաստանի Հանրապետության օրենքով փոփոխություններ են կատարվել կրթության առանձնահատուկ պայմանների կարիք ունեցող երեխաների կրթության կազմակերպման գործընթացում: Մասնավորապես՝ օրենքում ամրագրվել  է հատուկ դպրոց-ռեսուրս կենտրոն հաստատության տեսակը: ՀՀ կրթության, գիտության, մշակույթի և սպորտի նախարարի 2024թ․ դեկտեմբերի 12-ի N 2346-Ա/2 հրամանով հաստատվել է «Հայաստանի Հանրապետության հատուկ հանրակրթական ուսումնական հաստատությունների՝ հատուկ դպրոց-ռեսուրս կենտրոնների վերակազմակերպման գործողությունների պլանը և ժամանակացույցը»։ 
Վերոգրյալի  համատեքստում   2025-2026 ուսումնական տարվանից դադարեցվելու է «Հանրապետական թիվ 1 հատուկ կրթահամալիր» պետական ոչ առևտրային կազմակերպության (այսուհետև՝ Կրթահամալիր) գործունեությունը, կրթահամալիրի ռեսուրս կենտրոնին վերապահված գործառույթները վերապահվելու են «Հանրապետական մանկավարժահոգեբանական կենտրոն» ՊՈԱԿ-ին։ 
Ընթացիկ իրավիճակը և կարգավորման նպատակը 
Հաշվի առնելով Կրթահամալիրի գործունեության առարկան ու նպատակը, որը հաստատված կանոնադրությամբ ներառում է կրթության առանձնահատուկ պայմանների կարիք ունեցող երեխաների կողմից հանրակրթական և հատուկ հանրակրթական ծրագրերի պարտադիր նվազագույնի յուրացման ապահովումը, ինչպես նաև հանրակրթական բնույթի գործունեության իրականացումը՝ արձանագրում ենք, որ այս նպատակները ներկայումս դադարել են լինել իրագործելի։
Կրթահամալիր 2024-2025 ուսումնական տարվա ընթացքում սովորողների թվաքանակը կազմել է  14 աշակերտ, որից 3-ը ավարտում են 12-րդ դասարանը, 4 սովորողի 19-ը տարին լրանում է և այլևս չեն շարունակելու կրթությունը:
Ներկայումս  ՀՀ կրթության, գիտության, մշակույթի և սպորտի նախարարությունը ՀՀ աշխատանքի և սոցիալական հարցերի  նախարարության և այլ շահագրգիռ  կառույցների հետ  քննարկվում է  7 երեխաների ընտանիք  վերադառնալու, և համայնքի հանրակրթական դպրոցում սովորելու հարցը:
2024-2025 ուսումնական տարում կրթահամալիրում կրթություն է կազմակերպվել ընդամենը 7 սովորողի համար, իսկ նրանց ծնողների հետ իրականացված աշխատանքների արդյունքում պարզվել է, որ նշված երեխաներն արդեն իսկ նախատեսված են տեղափոխման այլ հանրակրթական ուսումնական հաստատություններ։ Այսպիսով, Կրթահամալիրում տվյալ պահին բացակայում են կրթություն ստացող երեխաներ, ինչը փաստացի հանգեցնում է հիմնական գործունեության դադարեցմանը։
Միևնույն ժամանակ, կրթահամալիրի կանոնադրությամբ նախատեսվում է նաև սոցիալ-հոգեբանական աջակցություն ցուցաբերելու գործառույթ՝ միտված երեխաների ընտանիքների հետ կապի վերականգնմանը, նրանց հասարակության մեջ լիարժեք ներառմանն ու օրինական շահերի պաշտպանությանը։ Այս գործառույթը ամբողջությամբ համընկնում է Հանրապետական մանկավարժահոգեբանական կենտրոն ՊՈԱԿ-ի կանոնադրությամբ սահմանված նպատակների հետ, որի համաձայն կենտրոնը նպաստում է կրթության առանձնահատուկ պայմանների կարիք ունեցող երեխաների կրթության կազմակերպմանը՝ ապահովելով կրթական ծառայությունների մատչելիության, արդյունավետության և մասնակցային հնարավորությունների բարձրացում։
Նկատի ունենալով վերոնշյալը՝ նպատակահարմար և հիմնավորված է Կրթահամալիրի՝ որպես առանձին իրավաբանական անձի գործունեության դադարեցումը և դրա վերակազմավորումը Հանրապետական մանկավարժահոգեբանական կենտրոնի  կազմում գործող համապատասխան բաժնի կամ ենթաբաժնի ձևաչափով։ Այդ միջոցով հնարավոր կլինի պահպանել Կրթահամալիրի կողմից կուտակված մասնագիտական փորձն ու ներուժը՝ այն ամբողջությամբ ինտեգրելով Հանրապետական մանկավարժահոգեբանական կենտրոնի կառույցին և շարունակելով իրականացնել վարքային խնդիրներ ունեցող երեխաների աջակցության գործառույթները՝ արդեն որպես վարքի ռեսուրս կենտրոնի ձևաչափով։
Այս կերպ կապահովվի պետական ռեսուրսների արդյունավետ օգտագործում, կկանխվի կառույցների գործառույթների կրկնությունը և կապահովվի երեխայի կրթության իրավունքի իրականացում՝ նոր և ավելի համապարփակ մոտեցմամբ։
Կրթահամալիրի  աշխատակիցների թիվը 64 է  (20-ը կենսաթոշակային տարիքի),  որոնցից՝ 
· 3-ը վարչական աշխատողներ են ( տնօրենի տեղակալ, վարչատնտեսական համակարգող, ՄԿԱ համակարգող՝ կենսաթոշակային տարիքի): 
· Մանկավարժական անձնակազմ`  35 (6- ը կենսաթոշակային տարիքի) 
· Մանկավարժական անձնակազմում․  ուսուցիչներ`  14 ,  համատեղում են` 8-ը։
· Մանկավարժական անձնակազմում․ հոգեբան՝ 3, սոցիալական աշխատող՝ 3։ 
· Ուսումնաօժանդակ անձնակազմ  26, այդ թվում անձնակազմի կառավարման մասնագետ, գործավար, գլխավոր հաշվապահ, հաշվապահ։
·  Ուսումնաօժանդակ անձնակազմի  26 (13-ը  կենսաթոշակային տարիքի)։  
Վերոգրյալով պայմանավորված Նախարարությունը մշակել և շահագրգիռ գերատեսչական մարմինների քննարկմանն է ներկայացնում ««Հանրապետական թ. 1 հատուկ կրթահամալիր» պետական ոչ առևտրային կազմակերպությունը «Հանրապետական մանկավարժահոգեբանական կենտրոն» պետական ոչ առևտրային կազմակերպությանը միացման ձևով վերակազմակերպելու  մասին»  Հայաստանի Հանրապետության կառավարության որոշման նախագիծը:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
5. Իրավական ակտի կիրառման դեպքում ակնկալվող արդյունքը 
Սույն նախագծի ընդունմամբ ակնկալվում է կրթության առանձնահատուկ պայմանների կարիք ունեցող երեխաների կողմից հանրակրթական և հատուկ հանրակրթական ծրագրերի պարտադիր նվազագույնի յուրացման ապահովումը, որը  կիրականացվի ինտեգրվելով հանրակրթական  այլ ուսումնական հաստատություններում սովորողների հետ:
6. 	«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը բխում է Կառավարության 2021-2026թթ. ծրագրի «Կրթություն բաժնում ամրագրված ծրագրերից, մասնավորապես՝  հանրակրթության  ոլորտում առկա  խնդիրների լուծման համար անհրաժեշտ հանրակրթության ամբողջական և շեշտակի փոփոխություն, կրթական գործընթացի մասնակիցների կարիքներին ու հնարավորություններին, հանրակրթության պետական չափորոշչով սահմանված և առարկայական նոր չափորոշիչների պահանջներին համապատասխան յուրաքանչյուր սովորողի համար որակյալ և մրցունակ կրթություն ստանալու պայմանների ապահովում: 
7. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացում կամ նվազեցում չի նախատեսվում:

